Аннотация

1.Зерттеу жұмысының мақсаты: Қазіргі неологизмдердің баспа беттеріндегі қолданылуы мен  олардың  бейімделуін зерттеу
2.Гипотезасы.
Бүгінгі таңда күнделікті баспасөз беттерінен, радио мен телехабарлардан, ғылыми әдебиеттен, тіпті көркем әдебиеттен жүздеген  жаңа сөздер, тосын тіркестер немесе байырғы сөздердің жаңа мағынада жұмсалып отырғаны жақсы сезіледі. Сонымен қатар жаңа ұғымдарды қазақ тілінің өз  сөздерімен беру тенденциясы күшті. Бұл қазақша баламалар көбінесе орыс тілінен калька жолымен жасалады.Сонымен қатар неологизм тілімізге орыс және шет тілдік формамен еш өзгеріссіз тікелей енген жаңа сөз немес сөз тіркесі деген тұжырыммен сәйкес келеді.
3. Зерттеу кезеңдері:
1- кезең. Баспа бетіндегі неологизмдерді зерттеу үшін материалдар жинау.
2- кезең. Тілдік бірлік түріне байланысты неологизмнің жіктелуін, сөздің мағыналық жағынан дамуына сыртқы және ішкі себептердің де әсер етуін анықтау.
3-кезең. Жиналған материалдардан картотекалық анықтама жасау.
4- кезең. Неологизмдерді  зерттеген ғалымдардың еңбектерінен мысалдар келтіру. 
4. Тәжірибенің әдістемесі. Осы тақырып  негізінде зерттеу жүргізген академик Р.Сыздық былай деп жазды: «Егер әрбір құбылысты, әрбір іс-әрекетті өз кезеңіне қарап, сол кезеңдегі жағдайға танып мойындасақ, А.Байтұрсынұлының термин жасаудағы «қазақшылығының» негізі бар екендігін көреміз, ұстаған принципі дұрыс екендігін танимыз. Ол принцип- жас ғылым салаларының терминдерін жасауда қазақ тілінің өз мүмкіндігіне иек артуға негізделеді.
5.Зерттеу жаңалығы және дербестік дәрежесі: 
Газет- журнал  беттеріндегі мәтіндердің қазіргі тілдік-әлеуметтік жағдаятқа сай келуі анықталды. Неологизмдердің тағы бір жолы: бұрыннан тілде бар атауларды, ескіні жаңартып, жаңаша мән беріп, түрлендіріп қолданылуы мүмкін деген пікір айтты.
6. Жұмыстың нәтижесі және қорытындысы:
Зерттеу нәтижесінде  баспа беттеріне жарияланған материалдардан неологизмдерге мысалдар келтірілді. Оқушылардан сауалнама алынып, олардың қаншалықты жаңа кірме сөздерді білетіндігі нақтыланып,  анықтама жасалды.







